
ᓇᓗᓇᐃᔭᐅᑎᑦ 

ᖁᔭᓐᓇᒦᒃ ᑐᙵᓱᒃᑎᑕᐅᓚᐅᕋᑦᑕ ᐊᐃᕆᓕ 10, 2019−ᒥ ᐅᖃᐅᓯᖃᕆᐊᖅᑐᖅᖢᑕ ᐊᕐᕌᒍᑕᒫᖅᓯᐅᑎᓂᒃ 

ᐅᓂᒃᑳᓂᒃ ᑭᒡᒐᖅᑐᐃᔨᑦ ᓄᑕᖅᑲᓄᑦ ᒪᒃᑯᒃᑐᓄᓪᓗ ᐅᓂᒃᑳᓂᒃ.  

ᓄᓇᕗᑦ ᒐᕙᒪᒃᑯᑦ ᐃᓕᑕᖅᓯᐅᒪᖕᒪᑕ ᑭᒡᒐᖅᑐᐃᔨᑦ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑎᑎᕋᕐᕕᐊᓂ ᐱᓕᕆᐊᒃᓴᖃᕐᒪᑕ 

ᓴᐳᔾᔨᔭᕆᐊᖃᖅᖢᑎᒃ ᐱᔪᓐᓇᐅᑎᖏᓐᓂᒃ ᐊᒻᒪ ᐱᐅᓯᒋᐊᖅᑎᑦᑎᕙᒡᓗᑎᒃ ᐱᓕᕆᐊᒃᑯᒥᒋᔭᐅᔪᓂᒃ ᒪᒃᑯᒃᑐᒧᑦ 

ᓄᓇᕗᒥᐅᓄᑦ, ᐅᐱᒋᓗᒋᓪᓗ ᐱᕕᒃᓴᕆᔭᐅᔪᑦ ᑕᑯᒃᓴᐅᑎᑦᑎᔪᑦ ᐊᒻᒪ ᑭᐅᔾᔪᑕᐅᔪᓐᓇᖅᑐᑦ ᐊᑐᓕᖁᔭᐅᔪᓄᑦ 

ᐊᔭᐅᖅᑏᑦ ᑲᑎᒪᔨᕋᓛᓄᑦ.  
 

ᒐᕙᒪᒃᑯᑦ ᐱᓕᕆᐊᒃᓴᖃᐃᓐᓇᖅᐳᑦ ᐱᓕᕆᖃᑎᒌᖏᓐᓇᕈᒪᓪᓗᑎᒃ ᖃᐅᔨᒪᔭᐅᖁᓪᓗᒋᑦ ᐱᐅᓂᖏᑦ ᒐᕙᒪᒃᑯᑦ 

ᐱᔨᑦᑎᕋᕈᑎᒋᓲᖏᑦ ᐊᒻᒪ ᐱᓕᕆᐊᖑᑎᑉᐸᒃᑕᖏᑦ ᐱᔭᒃᓴᐅᓗᑎᒃ ᓄᑕᖅᑲᓄᑦ, ᒪᒃᑯᒃᑐᓄᑦ, ᖃᑕᙳᑎᒌᓄᑦ, ᐊᒻᒪ 

ᓄᓇᖅᑲᑎᒌᓄᑦ. 
 

ᐊᑖᓂ ᑕᑯᓂᐊᖅᐳᑎᑦ ᑭᐅᔾᔪᑕᐅᓚᐅᖅᑐᓂᒃ ᐊᑐᓕᖁᔭᐅᔾᔪᑎᓄᑦ #3 ᐊᒻᒪ #4 ᓇᓗᓇᐃᖅᓯᒪᔪᑦ ᓄᓇᕗᑦ 

ᒐᕙᒪᒃᑯᑦ ᐱᓕᕆᐊᖏᑦ ᐊᒻᒪ ᐱᒋᐊᖅᑎᓯᒪᔭᖏᑦ ᓴᖅᑭᑕᐅᖁᓪᓗᒋᑦ ᐱᔭᐅᒋᐊᓖᑦ ᓄᑕᖅᑲᓄᑦ ᐊᒻᒪ ᒪᒃᑯᒃᑐᓄᑦ.  

 

 

 

 

 

 

 

 

ᑭᐅᔾᔪᑎ:  

ᓄᓇᕗᑦ ᒐᕙᒪᒃᑯᑦ ᑐᑦᑕᕐᕕᖏᑦ ᐱᓕᕆᐊᒃᓴᖃᖅᐳᑦ ᐱᓕᕆᖃᑎᒌᒡᓗᑎᒃ ᖃᐅᔨᒪᔭᐅᖁᓪᓗᒍ ᐊᐅᓚᑕᐅᓂᖓ 

ᒐᕙᒪᒃᑯᓐᓂ ᐱᔨᑦᑎᕋᐅᑎᑦ ᓄᑕᖅᑲᓄᑦ ᒪᒃᑯᒃᑐᓄᓪᓗ ᓄᓇᕘᓕᒫᒥ. ᓄᓇᕗᑦ ᒐᕙᒪᒃᑯᑦ ᐱᓕᕆᕝᕖᑦ 

ᑐᓴᐅᒪᖃᑦᑕᐅᑎᓂᕐᒧᑦ ᒪᓕᒋᐊᓕᖏᑦ ᐊᒻᒪ ᐱᓕᕆᖃᑎᒌᒍᓯᖏᑦ: ᓄᓇᕗᒻᒥ ᐱᓕᕆᕝᕖᑦ ᑐᓴᐅᒪᖃᑦᑕᐅᑎᓂᕐᒧᑦ 

ᒪᓕᒋᐊᓕᖏᑦ ᐱᓕᒻᒪᒃᓴᕐᓂᕐᒧᑦ ᐊᑐᐊᒐᐃᑦ ᐃᑲᔪᖅᓱᐃᕗᑦ ᐱᓕᕆᕝᕕᖕᒥ ᐊᐅᓚᑕᐅᔪᓂᒃ ᐊᒻᒪ ᑐᑭᓯᒋᐊᒐᒃᓴᓂᒃ 

ᑐᓴᖅᑕᐅᔭᕆᐊᖃᖅᑐᖁᑎᒋᔭᐅᔪᓂᒃ. 
 

ᐱᕙᓪᓕᐊᑎᑦᑎᓂᖅ ᐱᓕᕆᕝᕖᑦ ᑐᓴᐅᒪᖃᑦᑕᐅᑎᓂᕐᒧᑦ ᒪᓕᒋᐊᓕᖏᓐᓂᒃ, ᓄᓇᕗᑦ ᒐᕙᒪᒃᑯᑦ 

ᐱᕙᓪᓕᐊᑎᑦᑎᓕᖅᐳᑦ ᐊᑕᖐᔪᒥᒃ ᐱᓕᕆᕝᕖᑦ ᒪᓕᒋᐊᓕᖏᓐᓂᒃ ᐊᐅᓚᑦᑎᔾᔪᑎᒃᓴᓂᒃ ᐱᔨᑦᑎᕋᐅᑎᓄᑦ. 
 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐊᒻᒪ ᐃᓄᓕᕆᔨᒃᑯᑦ ᓯᕗᓕᖅᑎᒋᔭᐅᕗᑦ ᑖᒃᑯᓄᖓ ᐱᓕᕆᐊᓄᑦ 

ᑲᑎᒪᑎᑦᑎᔨᐅᖃᑕᐅᔪᑦ ᐃᓅᓯᕗᑦ ᑲᑎᒪᔨᕋᓛᓄᑦ (ᐃᓅᓯᖃᑦᑎᐊᖅᑐᓕᕆᔨᒃᑯᑦ ᑲᑎᒪᔨᕋᓛᕆᓚᐅᖅᑕᖏᑦ), 

ᓂᕆᐅᒋᔭᐅᕗᕐᓗ ᒪᓕᒋᐊᓕᑦ ᑭᖑᓪᓕᖅᐹᒥ ᐋᖅᑭᒃᑕᐅᓛᕋᓱᒋᔭᐅᓪᓗᑎᒃ ᔫᓂ 2020−ᐅᓕᖅᐸᑦ.  
 

ᐊᔭᐅᖅᑎᑦ ᑲᑎᒪᔨᕋᓛᓄᑦ ᐊᑐᓕᖁᔭᐅᔪᖅ #3: 

ᐊᔭᐅᖅᑎᑦ ᑲᑎᒪᔨᕋᓛᑦ ᐊᑐᓕᖅᑎᑕᐅᖁᔨᕗᑦ ᐃᓱᒪᒋᓗᒍ ᑕᐃᑲᓂ ᐱᓕᕆᖃᑎᒌᖕᓂᖅ (ᐊᑕᐅᑦᑎᒃᑯᑦ 

ᐱᓇᓱᐊᖅᑐᐃᓐᓇᐅᑎᓪᓗᒋᑦ) ᐊᒻᒪ ᐋᔩᖃᑎᒌᖕᓂᖅ (ᐃᓱᒪᓕᐅᖃᑎᒌᖕᓂᖅ ᐅᖃᓪᓚᖃᑎᒌᖕᓂᒃᑯᑦ 

ᐋᔩᖃᑎᒌᖕᓂᒃᑯᓪᓗ) ᓄᓇᕗᑦ ᒐᕙᒪᒃᑯᑦ ᕿᒥᕐᕈᓇᓱᐊᖃᑦᑕᖅᐳᑦ ᐃᖅᑲᓇᐃᔭᕐᕕᖕᒥ ᐊᐅᓚᑕᖏᓐᓂ 

ᒐᕙᒪᒃᑯᑦ ᐱᔨᑦᑎᖅᑕᖏᓐᓂ ᒪᒃᑯᒃᑐᓄᓪᓗ ᓄᓇᕘᓕᒫᒥ.  
 

ᐊᔭᐅᖅᑎᑦ ᑲᑎᒪᔨᕋᓛᑦ ᐊᑐᓕᖅᑎᑕᐅᖁᔨᒃᑲᓐᓂᖅᐳᑦ ᓄᓇᕗᑦ ᒐᕙᒪᒃᑯᑦ ᑕᔅᓱᒧᖓ ᐅᓂᒃᑳᓕᐊᒥᒃ 

ᑭᐅᓗᑎᒃ, ᓇᓗᓇᐃᖅᓯᒪᓗᓂ ᒥᓂᔅᑕ ᐊᐅᓚᑦᑎᓂᐊᖅᑐᖅ ᐱᕙᓪᓕᐊᓂᕆᔭᖓᓂ ᐃᓗᐊᓂ 

ᑐᓴᐅᒪᑎᑦᑎᓗᓂ ᐊᑐᖃᑦᑕᖅᑕᖏᓐᓂ ᐱᔨᑦᑎᖅᑕᐅᑎᓪᓗᒋᑦ ᓄᑕᖅᑲᑦ ᒪᒃᑯᒃᑐᓪᓗ 

ᖃᓄᐃᓕᖓᓂᐊᕐᒪᖔᑕᓗ ᐱᓕᕆᐊᖑᓂᐊᖅᑐᓂ.  

ᐱᓕᕆᕙᓪᓕᐊᒐᓗᐊᖅᑎᓪᓗᒋᑦ ᐋᖅᑭᒃᓯᓂᐊᕐᓗᑎᒃ ᒪᓕᒋᐊᓕᖏᓐᓂᒃ ᐊᐅᓚᑦᑎᔾᔪᑎᓄᑦ ᐱᔨᑦᑎᕋᐅᑎᓄᑦ, 

ᓄᓇᕗᑦ ᒐᕙᒪᒃᑯᑦ ᐱᓕᕆᕝᕕᖏᑦ ᐱᓕᕆᖃᑎᒌᖏᓐᓇᖅᐳᑦ ᓇᓗᓇᐃᖅᓯᓇᓱᒃᐸᒃᖢᑎᒃ 

ᐊᑐᐃᓐᓇᕈᖅᑎᓪᓗᒋᓪᓗ ᐃᑲᔫᑎᒃᓴᑦ ᐊᒻᒪ ᐃᑲᔪᖅᓱᐃᔾᔪᑎᑦ ᓄᓇᓕᖕᓄᑦ ᐃᑲᔪᖅᓱᕐᓗᒋᑦ ᓄᑕᖅᑲᑦ 

ᐱᕈᖅᐸᓪᓕᐊᓂᖏᓐᓄᑦ.  
 

ᐊᑕᐅᓯᖅ ᐆᒃᑑᑎᒃᓴᖅ ᑖᒃᑯᓇᙵᑦ ᑲᑐᔾᔨᖃᑎᒌᒍᑕᐅᔪᓂᒃ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂ ᐊᒻᒪ 

ᐃᓕᓐᓂᐊᕐᓂᓕᕆᔨᒃᑯᓐᓂ ᐅᓪᓗᒐᓴᕐᓄᑦ ᐱᓕᒻᒪᒃᓴᖅᑎᑦᑎᓗᑎᒃ ᐃᓕᓐᓂᐊᖅᑎᑦᑎᕙᒡᓗᑎᒃ ᐃᓱᒪᓕᕆᓂᕐᒧᑦ 

ᑐᓴᐅᒪᑎᑦᑎᔨᓄᑦ ᐊᒻᒪ ᐃᓕᓐᓂᐊᕐᕕᖕᒥ ᐃᓅᓯᓕᕆᔨᓄᑦ ᕕᕗᐊᕆ 2020−ᐅᓕᖅᐸᑦ. ᐃᓕᓐᓂᐊᖅᑕᐅᒋᐊᓕᑦ 

ᐱᔾᔪᑎᖃᖅᐳᑦ 

 ᐅᓄᖅᓯᒋᐊᖅᑕᐅᖁᓪᓗᒋᑦ ᐃᓚᐅᔪᑦ ᐊᑭᒻᒪᑎᔪᓐᓇᖅᑐᑦ ᐊᒻᒪ ᖁᓱᒍᓐᓃᕐᓗᑎᒃ ᐃᓱᒪᓕᕆᓂᕐᒧᑦ 

ᐱᓕᕆᔾᔪᑕᐅᔪᓂᒃ, ᐱᓕᕆᖃᑎᒌᒡᓗᑎᒃ ᐱᐅᓯᒋᐊᖅᑎᑦᑎᓗᑎᒃ ᐃᓕᓐᓂᐊᕐᕕᖕᒥ−ᑐᙵᔪᑦ ᐃᓕᓐᓂᐊᒐᒃᓴᑦ ᐊᒻᒪ 

ᐱᐅᓯᒋᐊᖅᑎᓪᓗᒋᑦ ᐱᔭᒃᓴᐅᔪᑦ ᓄᓇᓕᖕᓂ ᐱᔨᑦᑎᕋᐅᑎᑦ. 
 

 
 
 
 
 
 
 
 
 
 

ᑭᐅᔾᔪᑎ:  
 

ᓄᓇᕗᑦ ᒐᕙᒪᒃᑯᑦ ᐱᓕᕆᐊᒃᓴᖃᖅᐳᑦ ᐱᔨᑦᑎᕋᐃᓐᓇᖃᑦᑕᕐᓗᑎᒃ ᓄᓇᕘᒥ ᐃᑲᔪᖅᓱᕐᓗᒋᑦ ᓄᑕᖅᑲᑦ, ᒪᒃᑯᒃᑐᑦ, 

ᐊᒻᒪ ᖃᑕᙳᑎᒌᑦ, ᑮᓇᐅᔭᓕᐅᕋᓱᐊᖅᐸᒡᓗᑎᒃ ᐱᐅᓯᒋᐊᕈᑎᒃᓴᓄᑦ ᐱᔨᑦᑎᕋᐅᑎᓄᑦ ᓴᖅᑭᓪᓗᒋᓪᓗ 

ᓯᕗᓪᓕᐅᔾᔭᐅᔪᒪᔪᑦ ᓇᓗᓇᐃᖅᑕᐅᓯᒪᔪᑦ ᑐᕌᖅᑕᕗᒻᒥ. 
 

ᓄᑖᑦ ᑮᓇᐅᔭᑦ ᐊᑐᖅᑐᒃᓴᑦ ᓴᓂᕐᕙᒃᑕᐅᔪᑦ ᐱᑕᖃᓕᖅᑎᑕᐅᕗᑦ ᓄᑕᖅᑲᑦ ᒪᒃᑯᒃᑐᓪᓗ ᐃᓱᒪᒋᔭᐅᓪᓗᑎᒃ 

ᓄᓇᕗᒥᐅᑦ ᐃᓄᖏᓐᓂᒃ ᐅᓄᓛᖑᓂᖏᓐᓄᑦ. ᓄᓇᕗᑦ ᒐᕙᒪᒃᑯᑦ ᐊᐅᓚᔪᓐᓇᐅᑎᖏᑦ ᐊᒻᒪ ᐃᓄᓕᕆᓂᕐᒧᑦ 

ᐱᓕᕆᐊᓄᑦ ᑮᓇᐅᔭᓕᐅᕋᓱᐊᕈᑎᑦ ᐊᑯᓂᐅᔪᒃᑯᑦ ᐊᒃᑐᐃᔾᔪᑕᐅᓲᖑᕗᑦ ᓄᓇᕗᒥᐅᓄᑦ ᐃᓅᓯᓕᒫᕆᔭᐅᔪᓄᑦ. 

ᐅᑯᐊ ᑎᑎᕋᖅᓯᒪᔪᑦ ᐃᓚᓕᐅᔾᔨᓯᒪᕗᑦ ᖃᔅᓰᓐᓇᐅᒐᓗᐊᓂᒃ ᑮᓇᐅᔭᓂᒃ ᐊᑐᖅᑐᒃᓴᓂᒃ ᓇᓗᓇᐃᖅᑕᐅᓯᒪᔪᓂᒃ 

2017-18−ᒥ 2019-20−ᒧᑦ ᑮᓇᐅᔭᓕᐅᕋᓱᐊᕈᑎᑦ ᐊᒃᑐᐃᔪᓂᒃ ᓄᑕᖅᑲᓄᑦ ᒪᒃᑯᒃᑐᓄᓪᓗ. 
 

ᑮᓇᐅᔭᑦ ᐊᑐᖅᑐᒃᓴᑦ 2017-18−ᒧᑦ:   

• $6.6 ᒥᓕᐊᓐ ᓴᖅᑭᑦᑎᔾᔪᑎᒃᓴᑦ ᐃᓅᓯᖃᑦᑎᐊᕐᓂᕐᒧᑦ ᑐᖅᑲᖅᑕᕐᕕᖕᒥ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂ 

ᐃᑲᔪᖅᓱᕈᑎᒃᓴᑦ ᓄᓇᓕᖕᓂ ᐊᒻᒪ ᖃᓄᐃᙱᑦᑎᐊᖅᑐᓕᕆᓂᕐᒧᑦ ᑲᑐᔾᔨᖃᑎᒌᓂᒃ, ᐊᐅᓚᑦᑎᔾᔪᑎᒃᓴᑦ 

ᓄᒃᑕᐅᑎᓂᒃ ᖁᐊᖅᓵᖅᓯᒪᔪᓄᑦ ᐃᑲᔫᑎᒃᓴᓂᒃ, ᐃᑲᔪᖅᓱᕐᓗᒋᓪᓗ ᐃᓵᒃᓯᒪᒋᑦ ᐃᓅᓯᕐᒥ 

ᑲᑐᔾᔨᖃᑎᒌᓄᑦ, ᐃᑲᔪᕐᓗᒋᓪᓗ ᑮᓇᐅᔭᖃᖅᑎᓪᓗᒋᑦ ᐃᑲᕐᕋᓄᑦ 24-ᓄᑦ ᐊᒃᓱᕈᕐᓇᖅᑐᖅᓯᐅᖅᑐᑦ 

ᐅᖃᓗᒡᕕᖕᒧᑦ. 

• $2.5 ᒥᓕᐊᓐ ᐱᕚᓪᓕᕈᑎᒃᓴᓄᑦ ᓄᓇᓕᖕᓂ ᐃᓱᒪᒥᒍᑦ ᐊᔪᕈᑎᓕᖕᓄᑦ ᐊᒻᒪ ᐅᐃᕆᓯᒪᔪᓄᑦ 

ᐱᔨᑦᑎᕋᐅᑎᓄᑦ. 

• $1.3 ᒥᓕᐊᓐ ᓄᓇᕗᒻᒥ ᓯᓚᑦᑐᖅᓴᕐᕕᖕᒧᑦ ᐃᑲᔫᑎᒃᓴᑦ  ᑮᓇᐅᔭᖃᖅᑎᓪᓗᒋᑦ ᐃᓄᓕᕆᔨᒃᑯᖏᑦ ᐊᒻᒪ 

ᐃᓕᓐᓂᐊᕆᐅᖅᓴᕐᕕᖕᒥ ᐃᓕᓐᓂᐊᖅᑕᐅᓲᓄᑦ.  

ᐊᔭᐅᖅᑎᑦ ᑲᑎᒪᔨᕋᓛᓄᑦ ᐊᑐᓕᖁᔭᐅᔪᖅ #4: 

ᐊᔭᐅᖅᑎᑦ ᑲᑎᒪᔨᕋᓛᑦ ᐊᑐᓕᖅᑕᐅᖁᔨᕗᑦ ᓄᓇᕗᑦ ᒐᕙᒪᒃᑯᑦ ᑕᔅᓱᒥᖓ ᐅᓂᒃᑳᓕᐊᒥᒃ ᑭᐅᓗᑎᑦ 

ᓇᓗᓇᐃᖅᓯᓗᑎᑦ ᐱᔾᔪᑎᓂ ᐊᑐᐃᓐᓇᖅᑕᖃᙱᑎᓪᓗᒍ ᓄᑕᖅᑲᓄᑦ ᒪᒃᑯᒃᑐᓄᓪᓗ ᐱᔨᑦᑎᑕᐅᒐᔭᖅᑐᓂ 

ᓇᓗᓇᐃᖅᓯᒪᓗᑎᒡᓗ ᓄᑖᓂ ᑮᓇᐅᔭᖃᑎᑕᐅᒐᔭᖅᑐᓂ ᐱᖃᑕᐅᓗᓂ ᑮᓇᐅᔭᓂ ᐊᑐᖅᑐᒃᓴᓂ 

ᐃᑲᔪᕈᒪᔭᖏᓐᓂ ᕿᒥᕐᕈᔭᐅᓯᒪᔪᓂ ᐱᔨᑦᑎᖅᑕᐅᔪᓕᒫᓂ ᓄᓇᕗᑦ ᒐᕙᒪᒃᑯᓂ.  

 



 

4 | ᒪ ᒃ ᐱ ᖅ ᑐ ᒐ ᖅ  
 

• $850,000 ᐱᐅᓯᒋᐊᕈᑎᒃᓴᓄᑦ ᐃᓕᓐᓂᐊᖅᑐᓕᕆᓂᕐᒧᑦ ᐃᑲᔪᖅᑐᐃᔾᔪᑎᒃᓴᑦ ᐊᑐᐃᓐᓇᕈᖅᑎᑕᐅᔪᑦ 

ᐃᓕᓐᓂᐊᖅᑎᓄᑦ ᐊᒻᒪ ᐃᓚᖏᓐᓄᑦ. 
 

ᑮᓇᐅᔭᑦ ᐊᑐᖅᑐᒃᓴᑦ 2018-19−ᒧᑦ:          

• $22.7 ᒥᓕᐊᓐ ᐱᕚᓪᓕᖅᑎᑕᐅᔪᓐᓇᖁᓪᓗᒋᑦ ᓂᖃᐃᓱᖅᑐᓕᕆᔨᒃᑯᓐᓄᑦ ᖃᐅᔨᒪᔭᐅᖁᓪᓗᒋᑦ 

ᓂᕿᑖᕈᑎᑖᑦᑎᐊᕋᓗᐊᕐᒪᖔᑕ ᐃᓅᓇᓱᐊᕈᑎᓂᒃ ᐃᒡᓗᒥᐅᖃᑎᒌᓄᑦ ᐊᔾᔨᒌᒥᒡᓗ ᑭᒡᒐᖅᑐᕐᓗᒋᑦ 

ᐊᔾᔨᒌᙱᓐᓂᕆᔭᖏᑦ ᐃᓅᓇᓱᐊᕐᓂᕐᒧᑦ ᓄᓇᓕᖕᓂ ᐊᔾᔨᒌᙱᑦᑐᓂᒃ.  

• $1.11.9 ᒥᓕᐊᓐ ᑮᓇᐅᔭᕆᔭᐅᓗᓂ ᐊᒻᒪ ᓱᓕᒃᑲᓐᓂᖅ 40.5 ᐃᓕᓴᐃᔨᓄᑦ ᓴᓈᒃᓴᖅᑕᖃᕐᓗᓂ, ᐊᒻᒪᓗ 

$1.4 ᒥᓕᐊᓐ−ᑲᓐᓂᕐᓂᒃ ᐃᒡᓗᓕᖕᒥ ᐃᓕᓐᓂᐊᕐᕕᒃᑖᓵᒧᑦ ᓴᓇᔨᑖᕈᑎᒃᓴᓄᑦ. 

• $5.8 ᒥᓕᐊᓐ ᐱᕚᓪᓕᕈᑎᒃᓴᓄᑦ ᓄᓇᕗᒻᒥ ᐳᕙᒡᓗᒃᑕᐃᓕᑎᑦᑎᓂᕐᒧᑦ ᐊᐅᓚᑦᑎᔪᓐᓇᕐᓂᕐᒧᓪᓗ 

ᐱᓕᕆᐊᒃᓴᓄᑦ. 

• $1.8 ᒥᓕᐊᓐ ᓴᖅᑭᑦᑎᔾᔪᑎᒃᓴᓄᑦ ᓱᕐᕋᖕᓇᖅᑐᓄᑦ ᓱᕋᒍᑕᐅᔪᓄᑦ ᒥᒃᖠᒋᐊᕈᑎᓄᑦ 

ᐃᓕᓐᓂᐊᖅᑕᐅᔪᒃᓴᓄᑦ ᐊᒻᒪ ᐱᓕᒻᒪᒃᓴᕈᑎᒃᓴᓄᑦ ᐃᓗᐊᖅᓴᐃᔨᓄᑦ ᓄᓇᓕᖕᓂ ᐅᔾᔨᕆᔭᐅᓕᖁᓪᓗᒋᑦ 

ᖃᓄᐃᙱᑦᑎᐊᕈᓯᑦ ᐊᒻᒪ ᐊᑦᑕᕐᓇᖅᑕᐃᓕᒪᔾᔪᓯᑦ ᓄᓇᕗᒻᒥ, ᐱᓗᐊᖅᑐᒥᒃ ᓄᑕᖅᑲᓄᑦ ᒪᒃᑯᒃᑐᓄᓪᓗ.  
 

ᑮᓇᐅᔭᑦ ᐊᑐᖅᑐᒃᓴᑦ 2019-20−ᒧᑦ: 

• $4.6 ᒥᓕᐊᓐ ᑮᓇᐅᔭᑦ ᓄᓇᕘᒥ ᐅᐃᕆᓯᒪᔪᓄᑦ ᐊᒻᒪ ᖁᐊᖅᓵᖅᓯᒪᔪᓄᑦ ᑲᒪᒋᔭᐅᕝᕕᖕᒧᑦ ᓄᓇᕗᒻᒥ 

ᒪᒥᓴᕐᕕᒃ. ᐋᒡᒌᓯ 19, 2019−ᒥ, ᓄᓇᕗᑦ ᒐᕙᒪᒃᑯᑦ, ᓄᓇᕗᑦ ᑐᙵᕕᒃᑯᑦ ᐊᒻᒪ ᓄᓇᖃᖅᑳᖅᓯᒪᔪᑦ 

ᐱᔨᑦᑎᕋᖅᑎᑦ ᑲᓇᑕᒥ ᐊᑎᓕᐅᓚᐅᖅᐳᑦ ᑲᑐᔾᔨᖃᑎᒌᒡᓗᑎᒃ  ᐋᖅᑭᒃᓯᔪᒪᓪᓗᑎᒃ ᐱᔾᔪᑎᒋᓪᓗᒋᑦ 

ᑮᓇᐅᔭᓕᕆᔾᔪᑎᓄᑦ ᐱᓕᕆᐊᖑᔪᒃᓴᓂᒃ ᓴᓇᔭᐅᓂᒃᓴᒧᑦ ᐊᒻᒪ ᐊᐅᓚᑦᑎᔾᔪᑎᒃᓴᑦ ᓄᓇᕗᒻᒥ 

ᒪᒥᓴᕐᕕᒃᓴᒧᑦ ᐃᓚᒋᔭᐅᓗᓂ ᐱᖓᓱᓄᑦ ᐱᓕᕆᔾᔪᓯᕐᒧᑦ ᖁᐊᖅᓵᖅᓯᒪᔪᓄᑦ ᐊᒻᒪ ᐅᐃᕆᓯᒪᔪᓄᑦ 

ᑲᒪᒋᔭᐅᕝᕕᖕᓄᑦ ᓄᓇᕗᒻᒥ.  

• $2.7 ᒥᓕᐊᓐ ᐱᕚᓪᓕᕈᑎᒃᓴᓄᑦ ᐋᓐᓂᐊᕕᓕᐊᖅᑐᓄᑦ ᖃᖓᑦᑕᐅᑎᓄᑦ ᐱᕕᖃᕈᑕᐅᓗᓂᓗ 

ᑲᒪᔨᒋᔭᐅᕙᒃᑐᓄᑦ ᐊᐅᓪᓚᖃᑕᐅᓲᓄᑦ ᐋᓐᓂᐊᕕᓕᐊᖅᑐᒧᑦ ᐱᖃᑎᒋᔭᐅᔪᑦ ᓄᑕᖅᑲᑦ ᓄᑕᕋᓛᕐᒥ 

ᓇᒃᓴᕈᓐᓇᖅᑎᓪᓗᒋᑦ ᐋᓐᓂᐊᕕᓕᐊᖅᓯᒪᑎᓪᓗᒋᑦ, ᐱᕚᓪᓕᖅᑎᓪᓗᒋᓪᓗ ᐋᓐᓂᐊᕕᓕᐊᖅᓯᒪᔪᓄᑦ 

ᐱᖃᑎᒋᔭᐅᔪᓄᑦ ᐃᑲᔫᑎᒃᓴᑦ ᐊᕐᓇᓄᑦ ᐊᐅᓪᓚᕆᐊᖃᓲᓄᑦ ᐃᕐᓂᔭᖅᑐᕐᓗᑎᒃ ᓄᓇᖏᑦᑕ ᐊᓯᐊᓄᑦ.     

• $2.0 ᒥᓕᐊᓐ ᓴᙱᒃᑎᒋᐊᕈᑎᒃᓴᓄᑦ ᑐᐊᕕᕐᓇᖅᑐᒃᑯᕕᖕᓄᑦ, ᐋᖅᑭᒃᓱᐃᓗᑎᑦ ᐊᓯᔾᔨᕋᓱᐊᕐᓂᕐᒧᑦ 

ᐃᒡᓗᑖᖅᑎᑕᐅᓇᓱᐊᕐᓗᑎᑦ ᐊᕐᓇᑦ, ᐊᑲᐅᓯᔾᔫᒥᖁᓗᒋᓪᓗ ᐱᔨᑦᑎᖅᑕᐅᓂᖏᑦ ᐊᕐᓇᐃᑦ 

ᕿᑐᕐᖓᖏᓪᓗ.   

• $0.7 ᒥᓕᐊᓐ ᓴᖅᑭᑦᑎᔾᔪᑎᒃᓴᓄᑦ ᐋᓐᓂᐊᕕᖕᒥ ᓴᓈᒃᓴᒃᑲᓐᓂᕐᓂᒃ ᓄᓇᓕᖕᓂ ᖃᐅᔨᓴᖅᑕᐅᔾᔪᑎᓄᑦ 

ᐳᕙᒡᓗᙱᒃᑲᓗᐊᕐᒪᖔᑕ.  

• $0.6 ᒥᓕᐊᓐ ᑮᓇᐅᔭᑦ ᐃᑲᔪᖅᓱᐃᔾᔪᑎᒃᓴᑦ ᐸᕐᓇᐅᑎᓄᑦ ᓄᑕᖅᑲᓄᑦ ᑲᒪᒋᔭᐅᕝᕕᒃ ᕿᑭᑕᓂ 

ᐋᓐᓂᐊᕕᐊᓗᖕᒥ.  
 

ᐊᒻᒪ ᓱᓕ ᑮᓇᐅᔭᑦ ᐊᑐᖅᑐᒃᓴᑦ ᓴᓂᕐᕙᒃᑕᐅᔪᑦ ᓇᓗᓇᐃᖅᑕᐅᔪᑦ ᖁᓛᓂ, ᓄᓇᕗᑦ ᒐᕙᒪᒃᑯᑦ, 

ᐱᓕᕆᖃᑎᒋᔭᐅᓪᓗᑎᒃ ᐅᑭᐅᖅᑕᖅᑐᒥ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑐᙵᕕᒃᓴᒧᑦ, ᑮᓇᐅᔭᓕᐅᖅᓯᒪᕗᑦ ᐅᒥᖕᒪᒃ 

ᓄᑕᖅᑲᑦ/ᒪᒃᑯᒃᑐᓕᕆᔨᓄᑦ, ᐅᐸᒃᑕᕐᕕᒃ ᐊᑦᑕᕐᓇᙱᖦᖢᓂ, ᐃᓕᖅᑯᓯᕆᔭᐅᔪᒃᑯᑦ ᐊᒃᑐᐊᓂᖃᖅᖢᓂ, 

ᓄᑕᖅᑲᓄᑦ ᑐᙵᓇᖅᖢᓂ ᑐᑦᑕᕐᕖᑦ ᐱᔨᑦᑎᕋᕈᓐᓇᖅᖢᑎᒃ ᑲᑐᔾᔨᖃᑎᒌᒡᓗᑎᒃ ᓄᑕᖅᑲᓄᑦ 

ᐋᓐᓂᖅᓱᖅᑕᐅᓲᓄᑦ.  
 

ᒐᕙᒪᕗᑦ ᓂᕆᐅᑦᑎᐊᖅᐳᑦ ᓄᑖᙳᕆᐊᖅᓯᒪᔪᓂᒃ ᑐᓴᖅᑎᑦᑎᓛᕈᒪᓪᓗᑎᒃ ᐊᔭᐅᖅᑎᑦ ᑲᑎᒪᔨᕋᓛᓄᑦ 

ᐱᓇᔪᖃᑦᑕᖅᑕᑦᑎᓐᓂ ᐊᓂᒍᖅᑎᖃᑦᑕᖅᑕᑦᑎᓐᓂᓪᓗ ᐱᔨᑦᑎᕋᐅᑕᐅᓲᓂᒃ ᓄᓇᕗᒻᒥ ᓄᑕᖅᑲᓄᑦ ᒪᒃᑯᒃᑐᓄᓪᓗ, 

ᐱᔪᓐᓇᕐᓂᖅᑖᖅᐸᓪᓕᐊᑎᓪᓗᑕ ᐊᒻᒪ ᐱᐅᓯᒋᐊᖅᑎᑦᑎᕙᓪᓕᐊᑎᓪᓗᑕ ᐱᔨᑦᑎᕋᐅᑎᑦᑎᐊᕙᖕᓂᒃ.  
 


